Татарстан  Республикасы  Мәгариф һәм фән Министрлыгы

Минзәлә районы мәгариф бүлеге 1нче урта мәктәбе

Тема: Х. Туфан «Тургай нигә эндәшми».
 (4 нче Б,В класслары)
Башкарды: татар теле

һәм әдәбияты укытучысы  

Гыйльметдинова Илгизә Миркасыйм кызы.
         Максат: 
Х. Туфанның тормыш юлы һәм иҗаты белән танышуны дәвам итү;
Аның шигърияте аша изгелек, юксыну, сагыну кебек тѳшенчәләрне аңлау;

Укучыларның фикерләү сәләтен үстерү һәм сѳйләм телен камилләштерү;

Шагыйрнең шигыренә нигезләнеп туган илгә мәхәббәт хисе тәрбияләү.

Материал: Х. Туфан портреты; китаплар, магнитофон, компьютер проекторы, экран, слайдлар, шигырьләре яздырылган кассета, Тургай рәсеме.
Дәрес барышы.

I. Оештыру ѳлеше.

-Хәерле кѳн! Исәнмесез укытучылар, укучылар. (Укучылар исәнләшә).

-Менә шундый җылы теләктә дәресебезне башлыйбыз.
II. Укучының кереш сүзе.

Без үткән дәрестә Хәсән Туфан иҗаты белән таныша башлаган идек. Бүген без аның тормыш юлы һәм иҗаты белән танышуны дәвам итәрбез, шигырендәге  сагыну, юксыну  кебек тѳшенчәләргә тукталырбыз;

Ә хәзер экранга карыйбыз.(1нче  слайд)
«Гомерендә бер шигырь дә язмый

Гел елмаеп кына торса да,

Туфан -Туфан булып калыр иде,

Мәңге калыр иде дѳняда»




(Р. Рәхим)

-Укучылар бу шигырь юлларында кем турында сүз бара?

-Дѳрес, ул шагыйрь. Аның исемен без Тукайлар, Җәлилләр, Такташлар белән бер рәттән куя алабыз. Х. Туфан – татар халкының сѳекле улы, горурлыгы. Ул катлаулы һәм авыр  тормыш юлы үтүе белән дә безнең күңелебезгә тирән уелын кергән шагыйрь. Туфанны татар халкыннан аерып алып булмы. Халык язмышы – Туфан язмышы.

Укучылар шагыйрнең портретына игътибар итегез әле. Портретка карап без  аның нинди кеше дип әйтә алабыз?

(Укучыларның җаваплары тыңлана)

Укытучы ѳстәп: Ул -татар халкының йолдызы. Йѳзе аның сагышлы, әммә якты елмаюлы, кѳмеш чәчле, ә күзләрендә сагыш. Ак күлмәкле, мѳлаем шагыйрь. Аның урыны һәрчак шулай мәктәпләрнең, әдәбият дәресләренең түрендә булыр. Бүген дә ул безнең белән.
III. Яңа материалны үзләштерү.

Укучылар язучының биографиясе белән танышалар. Экранда слайдлар белән портретлары һәм даталары күрсәтелеп барыла.

Биографиясе белән танышканнан соң укытучы йомгаклап: тоткынлык елларында аның поэзиясе югарыга күтәрелә. Бу елларда язган шигырьләренең берничәсен әйтеп үтәсем килә. «Тургай нигә эндәшми?», «Агыла ла болыт агыла», «Ромашкалар», «Сиңа» һәм башкалар. Ул тоткында булса да кешелеклелек сыйфатларын югалтмый. Моңа аның шигырьләре шаһит.
IV. Без дәрестә «Тургай нигә эндәшми?» шигыре белән танышырбыз. 
Укый Празат Исәнбәт.

А) Шигырь турында фикер алышу.

Б) сүзлек ѳстендә эш.

Сүзләр экранда күрсәтелә.

Тургай – жаворонок.

әйтемдә йѳрәге ярылыр – куркыр (Фразеологизм)

уңайда – здесь; в сторону.

Бугай – кажется.

дәшми - эндәшми - сѳйләшми-синонимнар.

В) укучылардан укыту.

Г) сорауларга җавап бирү.

- Шигырьдә лирик герой кем? (Шагыйрь).

- Шагыйрь нәрсәне сагына?

- Тургай хәбәрне ни ѳчен әйтми? 
- Туган җиребез ничек атала?

- Ул ни ѳчен кадерле?

Д) Һәр   строфаны      укып  эчтәлегенә тукталу.
1нче  строфа-           герой тургайга хәбәр алып килергә куша.

2нче ст.   -хәбәр кѳтә.

3нче ст.      -тургай эндәшми.

Е) «Тургай нигә эндәшми?» шигыренә кѳйне Заһир Исмәгыйлев язган. Башкара Бәширә Насыйрова(җыр  тыңлау).
V. Ѳй эшен тикшерү.

(Х. Туфанның 1 шигыренә рәсем ясарга иде). Рәсемнәрне тактага беркетеп бару.

VI.  Х. Туфан шигырләрен бик матур итеп укый торган була.
 Без дә бүген аның үзе укыган 1 шигырен тыңлап китәрбез «Бәхет»
VII. Тест буенча укучыларның белемнәрен тикшерү.

1) Х. Туфан туган ел.

2) Хатынның исеме.

3) Шагыйрнең вафат булган елы.

4) Х. Туфанның нинди шигырьләрен беләсез?
VIII. Кроссворд чишү

1) Шагыйрь туган авыл. (Кармәт)

2) Х. Туфанның хатынының исеме. (Луиза)

3) «Галия» мәдрәсәсе кайсы шәһәрдә урнашкан була?

4) Яфраклар йѳгерә урамда

Җил давыл купкан саен.

Тирбәнеп утыра давылда,
Яфрагын койган каен (давылда).
5) Х. Туфан кайсы шәһәрдә вафат була (Казан).

IX Йомгаклау.

1. Дәрескә нәтиҗә ясала.

2. Дәрестә актив катнашкан укучыларга билгеләр куела.

3. Ѳй эше шигырьне ятлап килергә.

